
Nafarroako Alderdi Sozialista talde parlamentarioari atxikitako foru parlamentari Carlos Mena Blasco jaunak, Legebiltzarreko Erregelamenduan ezarritakoaren babesean, honako galdera hau egiten dio Landa Garapeneko eta Ingurumeneko kontseilariari, Osoko Bilkuran ahoz erantzun dezan:
Nekazaritza Politika Erkidea (NPE), zeina Erromako Itunaren bidez sortu baitzen, funtsezkoa izan da Europar Batasunean elikadura-segurtasunari, landa-garapenari eta lurralde-kohesioari begira. Europako Batzordeak iragarri du sorta nazional bakarretan integratuko direla aurrekontu-programa guztiak; hortaz, politika independente gisa desagertuko litzateke Nekazaritza Politika Erkidea. Aldaketa horrek ziurgabetasuna eragiten du Nafarroako ustiategietan; izan ere, arriskuan jartzen da laguntza-esparru erkide bat egotea, eta estatuek aurrekontuen arloan hartutako erabakien mende jartzen ditu nekazaritza-errentak, halako moldez non lehiakortasuna gal bailiteke, bai eta lurralde-orekarako laguntza ere.
Nafarroako Gobernuak nola eginen dio aurre Nekazaritza Politika Erkidearen aro berriari?

